
149. 150. sal.
Salmai girje.



6 Ibmel aledæbme læ sin čoddagest, ja guoft avjosaš
miekke sin gieđast,

7 mavso valddet bakeni bagjel, rangaštusa olbmui ala, Mik. 4, 13.


8 sin gonagasaid ruvdidi čadnat, ja sin oaivamuǯaid
ruovddelakidi,

9 rangaštusa duomo sin ala ollašubmai buftet, nuftgo
čallujuvvum čuoǯǯo. Dat læ gudne buok su ibmelbalolaǯaidi.
Halleluja! 
5 Mosesg. 32, 41. . .





150. Salma.




Basse lavllo goččo gittet Ibmel su buokvæǥalašvuođa ja
hærvasvuođa ditti buoklaǥaš instrumentaiguim, 1–5. Buok,
mast vuoiŋanas læ, gittet galgga Ibmel, 6.

1 Halleluja! Gittet Ibmel su basse tempal sist, gittet
su su nanna ladne[1] sist! 
Sal. 148, 1. . .


2 Gittet su su væǥalaš daǥoines, gittet su su stuoresvuođa
dievasvuođa mield!

3 Gittet su basunačuojatusain, gittet su harpain ja
sitarin!

4 Gittet su paukain ja dansoin, gittet su suonaiguim
ja njuorggoinstrumentain!

5 Gittet su čuojatægje symbaliguim, gittet su allaget
čuogjelis symbaliguim!

6 Buok, mast vuoiŋanas læ, gittus hærra! Halleluja! 
Alm. 5, 13.

Vuttivalde:




	Sal.	73	v.	6:	čævat loǥa: čæve.

	–	80	–	18:	gietta loǥa: gieđa.

	↑ 1 Mosesg. 1, 7.

